
 ATT Nru XV tal-2024

ATT maħruġ b’liġi mill-Parlament ta’ 
Malta.

ATT sabiex jemenda l-Att dwar il-
Professjoni tax-Xogħol Soċjali, Kap. 
468, u sabiex jipprovdi dwar affarijiet 
oħra anċillari jew konsegwenzjali 
għalihom.

ACT No. XV of 2024

AN ACT enacted by the Parliament of 
Malta.

AN ACT to amend the Social Work 
Profession Act, Cap. 468, and to 
provide for other matters ancillary 
or connected thereto.

Nagħti l-kunsens tiegħi.

(L.S.) MYRIAM SPITERI
DEBONO
President

26 ta’ April, 2024

ATT Nru XV tal-2024

ATT sabiex jemenda l-Att dwar il-Professjoni tax-Xogħol Soċjali,
Kap. 468, u sabiex jipprovdi dwar affarijiet oħra anċillari jew
konsegwenzjali għalihom. 

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi dan
li ġej:-

Titolu fil-qosor.

Kap. 468.

1. It-titolu fil-qosor ta’ dan l-Att huwa l-Att tal-2024 li jemenda
l-Att dwar il-Professjoni tax-Xogħol Soċjali u dan l-Att għandu jinqara
u jinftiehem ħaġa waħda mal-Att dwar il-Professjoni tax-Xogħol
Soċjali, hawnhekk iżjed ’il quddiem imsejjaħ l-"Att prinċipali".

Emenda tal-
artikolu 2 tal-
Att prinċipali.

2. Fl-artikolu 2 tal-Att prinċipali, fit-tifsira "grad rikonoxxut fix-
xogħol soċjali" minnufih wara l-kliem "mill-Università ta’ Malta"
għandhom jiġu miżjuda l-kliem "jew maħruġ mill-Kulleġġ Malti tal-
Arti, Xjenza u Teknoloġija" u l-kelma "barranija" għandha tiġi mħassra.

Emenda tal-
artikolu 3 tal-
Att prinċipali.

3. L-artikolu 3 tal-Att prinċipali għandu jiġi emendat kif ġej:

(a) fl-ewwel proviso tas-subartikolu (3) tiegħu minnufih
wara l-kliem "tal-Università ta’ Malta" għandhom jiġu miżjuda
l-kliem "jew tal-Kulleġġ Malti tal-Arti, Xjenza u Teknoloġija";

(b) fis-subartikolu (5) tiegħu minnufih wara l-kliem "mill-
Università ta’ Malta" għandhom jiġu miżjuda l-kliem "jew mill-
Kulleġġ Malti tal-Arti, Xjenza u Teknoloġija"; u

(ċ) fis-subartikolu (6) tiegħu minnufih wara l-kliem "tal-
Università ta’ Malta" għandhom jiġu miżjuda l-kliem "jew mill-
Kulleġġ Malti tal-Arti, Xjenza u Teknoloġija".

Emenda tal-
artikolu 4 tal-
Att prinċipali.

4. L-artikolu 4 tal-Att prinċipali għandu jiġi emendat kif ġej:

(a) fis-subartikolu (1) tiegħu, il-kliem "seba’ membri"
għandhom jiġu sostitwiti bil-kliem "disa’ (9) membri";

(b) fis-subartikolu (1)(a) tiegħu, il-kliem "erba’ membri"
għandhom jiġu sostitwiti bil-kliem "ħames (5) membri"; 

(ċ) fis-subartikolu (1)(a)(iv) tiegħu, il-kliem
"b’esperjenza ta’ mhux anqas minn ħames snin." għandhom jiġu
sostitwiti bil-kliem "b’esperjenza ta’ mhux inqas minn ħames (5)
snin; u" u minnufih wara għandu jiġi miżjud dan is-subparagrafu
ġdid li ġej:

"(v) ħaddiem soċjali reġistrat magħżul mill-
Ministru minn fost lista ta’ persuni nominati għal dan il-
għan mill-ħaddiema soċjali reġistrati jew mill-
assoċjazzjonijiet li jaħdmu fil-qasam tax-xogħol soċjali
f’Malta:

Iżda f’każ li l-ebda persuna ma tiġi nominata mill-
ħaddiema soċjali reġistrati jew mill-assoċjazzjonijiet li
jaħdmu fil-qasam tax-xogħol soċjali f’Malta, il-Ministru
għandu jagħmel il-ħatra minn fost il-ħaddiema soċjali
reġistrati;"; u

(d) fis-subartikolu (1)(b)(ii) tiegħu, il-kliem "fl-
Università ta’ Malta:" għandhom jiġu sostitwiti bil-kliem "fl-
Università ta’ Malta; u" u minnufih wara għandu jiġi miżjud dan
is-subparagrafu ġdid li ġej:

"(iii) ħaddiem soċjali wieħed (1) nominat minn, u
minn fost il-persunal akkademiku permanenti responsabbli
għall-ħidma soċjali u l-politika soċjali, għall-edukazzjoni u
t-taħriġ fil-Kulleġġ Malti tal-Arti, Xjenza u Teknoloġija:".

Mgħoddi mill-Kamra tad-Deputati fis-Seduta Nru 233 tat-22 ta’
April, 2024.

ANĠLU FARRUGIA
Speaker

ELEANOR SCERRI
Skrivan tal-Kamra tad-Deputati

